
Fakulti Pengurusan dan Perniagaan UiTM Cawangan Sarawak, Kampus Mukah telah menganjurkan program
Business Idea & Pitching Exhibition (BIPE) 2024 pada 5 Januari 2024. Program ini bertujuan untuk
membangkitkan jiwa dan keyakinan diri pelajar dalam menengahkan idea perniagaan mereka untuk
direalisasikan dan dipasarkan pada masa yang akan datang. Program ini merupakan salah satu aktiviti
yang dijalankan melalui kursus keusahawanan ENT300 di UiTM. Pameran BIPE 2024 kali ini telah melibatkan
sebanyak 55 kumpulan yang terdiri daripada 3 program diploma UiTM Cawangan Sarawak, Kampus Mukah
iaitu Diploma Pengajian Perniagaan, Diploma Pengajian Perbankan dan Diploma Pengurusan Ladang.
Seramai 267 orang pelajar terlibat dalam pameran pada kali ini.

NEWS   AND ARTICLES

Penulis: Ahmad Faisal Mahdi
BIPE 2024 Merealisasi Visi UiTM

Sesi Penutupan BIPE 2024

Sesi Penyampaian Hadiah Para Pemenang BIPE 2024

Tujuan utama program ini adalah untuk
meningkatkan kemahiran berkomunikasi pelajar
serta keyakinan kendiri mereka supaya dapat
meletakkan keusahawanan itu sebagai cabang
kerjaya yang boleh mereka ceburi pada masa
hadapan dan berani memperkenalkan konsep
perniagaan dengan pendekatan yang baharu
mengikut pengerakan teknologi. Pameran BIPE kali
ini dinilai bukan sahaja oleh pensyarah UiTM
Cawangan Sarawak Kampus Mukah tetapi juga
dengan kehadiran pensyarah dari Jabatan
Perdagangan Politeknik Mukah untuk menambah
nilai kepada peserta BIPE 2024. Kategori yang
dinilai termasuklah “Idea Perniagaan Terbaik”,
“Video TikTok Terbaik”, dan “Pembentangan Idea
Perniagaan Terbaik”.


